
L-UŻU TAL-IMEJL U L-INTERNET  

L-imejl hija mezz effettiv ta' komunikazzjoni fejn f'xi każijiet tieħu post telefonati u 

memoranda stampata. Minħabba li ħafna mill-operat tal-Gvern isir permezz tal-imejl huwa 

essenzjali li l-managers jiżviluppaw proċeduri li jikkonformaw mal-politika attwali.  

Din il-politika tippromwovi l-etika fl-użu tal-imejl, li għalkemm mhix mandatorja, 

tinkoraġixxi l-utenti biex jimxu mal-linji gwida (email etiquette) li jinsabu f’Appendiċi A. 

Hija responsabbiltà tal-Account Holder u d-Data Controller li jiżguraw li imejls relevanti 

mal-operat tal-Gvern jinżammu b’mod sistematiku u sikur. 

Meta mqabbla ma’ mezzi oħra ta’ komunikazzjoni l-imejl hija sistema konvenjenti, effiċjenti 

u rħisa. Għaldaqstant dan il-mezz ta’ komunikazzjoni għandu jintuża mhux biss għal talbiet 

informali iżda wkoll għal korrispondenza formali. 

L-uffiċjali pubbliċi huma fid-dmir li jinnutaw dawn il-punti:- 

· Fejn hu meħtieġ l-uffiċjali pubbliċi għandhom jistampaw l-imejls ta’ ċertu importanza 

flimkien mad-dokumenti mehmuża u jiffaljawhom. 

· Is-servizz tal-imejl u l-internet huwa suġġett għal sorveljanza u verifika. 

· Kull Account Holder huwa responsabbli għall-użu xieraq tal-Account tiegħu/tagħha u 

għandu jiżgura li tittieħed kull miżura biex tiġi evitata l-possibilità ta’ aċċess mhux 

awtorizzat. 



· L-imejl għandha tkun indirizzata lil min biss qed tistenna li se tiġi mwieġba mingħandu/ha. 

Għandhom ikunu kkupjati biss dawk li strettament meħtieġ li jiġu kkupjati. 

